
Presentacién




A luz dun lume chamade avé

Digo eu que non haberia de lle contrariar a Carlos Casares que esta fantasfa teatral que el titulou
As laranxas mdis laranxas de todas as laranxas decidisemos nés denominala disparate dramético e
nos atrevésemos a inscribir, coa mesma, unha nova entrada no dicionario de termos teatrais. Tefio
esa certeza porque el mesmo asi o deixou considerado na entrevista que lle concedeu a Maribel
Outeirifio, ald, en abril de mil novecentos setenta e tres. Afirmaba el que esta peza era “un dispa-
rate continuo de movemento e de fantasia”. Claro que a palabra disparate era un recurso que
Carlos adoitaba usar cun aquel de querencia polisémica. E tanto é asi que estou por apostar que
cando o amigo limiao ria a cachén é que estaba a rir un disparate.

Porque se as cousas dan en adquirir unha dimension desmesurada: “ovos xigantes, laranxas enor-
mes, cans que falan e que se ruborizan, seiiores que se poiien verdes de non comer ou que disparan
unha escopeta e saen voando...”, daquela, as cousas merecen esa condicién de absurdo e de fantas-
tico, de lidico nonsense e de sonoro trasacordo, acaso tan antigo que se perda naquel rio lendario
de onde Marfa Castafia bebia os contos que saciaron a sede da nosa infancia. Debia de ser, entén,
esta, a acepcion axeitada que lle aplicdsemos aqui 4 voz disparate.

Os nenos, todos os nenos, entréganse con mais entusiasmo a inventar os seus recintos de realida-
de, dandolle voltas de parafuso ao real ata construir o seu propio espazo verosimil, que a aceptar
un irreal alleo, un relato alleante e decote cargado de rancia moralina. Hai un xeito atroz de ser ne-
no: non selo.

Carlos Casares, neno que foi por terras de Limia, en tempos de fame e de posguerra, non forneceu
o seu imaxinario de fadas cursis e princesas ridiculas, senén/de historias heroicas e aventuras
asombrosas, da man, da boca, do seu avé Herminio. :

As péxinas da infancia, as tnicas que se logran, finalmente; salvar do naufraxio da vida, impregna-
an a vida e a literatura de Carlos Casares e, xa que logo, compareceran tamén, en As laranxas

dis laranxas de todas as laranxas, propofiéndolle 4 literatura infantil galega unha paisaxe funda-
nal afastada de tufos maniqueos.

0 para min que, mdis que buscar referencias intertextuais na historia da literatura dramatica in-
il e pescudar polo mitido as stias influencias nesta obra, a fonte nutricia de As laranxas haberia
situala 4 luz dun lume chamado avé ou nos altos solares de Beiro.

oulle Carlos Casares a Ramén Loureiro que aos quince anos tifia rematado catro ou cinco
de teatro que chegaron a representarse. Magoa que no Seminario Menor de Ourense, ala
rvedelo, non quedase memoria do suceso! Pero o suceso fala, con meridiana elocuencia,

a precoz vocacion dramaturxica. Infelizmente, Carlos non frecuentaria este escenario na stia
ducién literaria, pero o que si nos consta é que sempre foi un home interesado pola travesia do
tro galego. E cando puido, decidiu comprometerse con el.

pesar da discrecion coa que Casares soubo conducirse na vida, moitos sabemos que o teatro ga-
lego ten contraida unha débeda impagable con quen foi presidente do Consello da Cultura
Galega: a Escola Superior de Arte Dramatica de Galicia ten nel unha das columnas principais da
sta existencia,

O noso recofiecemento e a nosa admiracion.

\; . Manuel Guede Oliva, director do CDG







Nesta recreacion do texto de Carlos Casares e do espectaculo que fixemos hai 10 anos destaco a
procura da poesfa presentida nas entre lifias e nestas case personaxes. Digo case porque algunhas
postien unha tenue espesura, outras, apenas un esbozo de criaturas. Tratase agora de soprarlles un
novo halito a partir da materia enérxica deste novo elenco. Corpos plasticos e dispofiibles, que fa-
lan tamén a través dos seus instrumentos musicais, unha banda en metamorfose constante.

Asi o texto de Casares viste unha roupa musical que renova as stas palabras, as dinamiza e funcio-
na como un intertexto expresivo cheo de suxestions. A sensibilidade e a sabedoria do noso director
musical torna estas tonalidades expresivas nun soporte encantador que envolve o texto.

Unha revisitacién tamén a esta paisaxe visual creada pola nosa escenégrafa na primeira versién e
que agora é habitada por outros movementos e por outra relacién coa abstracciéon que a esceno-
grafia ofrece. Espazo esencial para a festa, para os sentidos e dispofible para a exaltacion do tra-
ballo dos actores. Dicfa un amigo que o meu traballo era teatro teatral. Digo que si, este acto tni-
co que retine todas as expresions artisticas, mais nada de novo, apenas a memoria viva dos mestres
desde a traxedia grega ao teatro popular de ria do Brasil e Portugal. O profano e o sagrado en fes-
tiva unién de opostos. Teatro infantil? Para todos? Apenas teatro, momento de vivir outra realidade
en sintonia co cotidn e a0 mesmo tempo unha transgresion aos seus c6digos. Un desafio para ser-
mos diversos: divertirnos.

Neste circulo méxico que fai homenaxe ao circo e 4 arena, ofrecémosvos a nosa ardua alegria, o no-
so traballo cheo de suor e de humanidade. Todos clowns a rirmos da nosa pequena e rica humani-
dade. Xenerosa oferta do que fomos, somos e seremos: creadores do momento efémero e exultante
do teatro.

José Caldas, director escénico




Centre Dramatice Galego

Unidade de producion teatral adserita 4 Xunta de Galicia, o Centro Dramatico Galego (CDG) comezou
a sta traxectoria en 1984 co obxectivo de contribuir 4 normalizacién e regularizacion da actividade tea-
tral galega. Desde ent6n, o CDG vén desenvolvendo un constante traballo de producion e distribucion
de espectaculos teatrais.

Foi en 1991 cando a compaiifa ptblica se presentou diante dos espectadores como centro artistico de
producion do Instituto Galego das Artes Escénicas e Musicais (IGAEM). A stia adscricion a este orga-
nismo da Conselleria de Cultura facilitou a consolidacién do teatro institucional como un proxecto
complementario e harménico respecto do resto da escena galega. Desde xufio de 2008, o CDG forma
parte da Axencia Galega das Industrias Culturais (Agadic), entidade enmarcada na estrutura da actual
Conselleria de Cultura, Educacién e Ordenacién Universitaria.

Nestes 30 anos de historia, as principais lifias de programacién do Centro seguiron varias direccions:
recuperacion dos nosos autores fundamentais, presenza dos dramaturgos galegos contemporéneos, in-
corporacion 4 escena galega de grandes nomes da literatura dramdtica universal de todos os tempos,
promocién do teatro infantil e proxeccién exterior do noso teatro, entre outras.

O sistema habitual de funcionamento da compaifiia é o concurso dun director de escena convidado xun-
to co elenco interpretativo e o equipo artistico que se contratan segundo as necesidades de cada unha
das producions. Nelas tamén se involucra un equipo técnico da Agadic (talleres, son e iluminacién, es-
trutura escénica, tremoias, vestiario etc.).

O CDG encargase ademais da xestion do Salén Teatro de Santiago, tinico espazo de exhibicién escéni-
ca de titularidade exclusiva da Xunta de Galicia. Nel a compafifa ptiblica desenvolve desde 1999 un am-
plo periodo de representaciéns con cada un dos seus novos espectéculos.



ficha
artistica




Composicion e direccion musical
Escenografia, vestiario e ideacion
visual

Iluminacion

Magquillaxe e perruqueria

Guia didactica

Realizacion das ilustracions
Fotografia

Producion

Asistente de direccion

Prensa

Gabinete de imaxe e comunicacion

Bernardo Martinez
Marta Silva

Juanjo Amado

Dolores Centeno

Magdalena de Rojas, Cristina Novoa, Pilar Sampedro
Oscar Villan

Miguel Fernandez

Fran Veiga

Anabell Gago

Ana Rosales, Ana Miragaya (Comunicacion Agadic)

Trisquelia

®utubre

OURENSE. Teatro Principal

Mércores 1 e xoves 2, 4s 11.00 h. Funciéns
escolares
{3 ESTREA. Venres 3, 4s 20.30 h.

VILAGARCIA DE AROUSA. Auditorio Municipal
Domingo 5, 4s 18.00 h

Luns 6. Funcién escolar

NARON. Pazo da Cultura
Domingo 12, 4s 19.00 h

PONTEVEDRA. Auditorio Centro Social
Afundacién
Venres 17, as 10.00 e 4s 12.00 h. Funciéns

escolares
S4bado 18, 4s 18.00 h

Novembro

VIGO. Teatro Centro Social Afundacién
Domingo 2, 4s 18.00 h
Luns 3, 4s 10.00 e 4s 12.00 h. Funciéns escolares

VIVEIRO. Teatro Pastor Diaz
Mércores 12 e xoves 13, 4s 11.00 h. Funciéns
escolares

TUI. Teatro Municipal
Martes 18 e mércores 19, 4s 11.00 h.
Funciéns escolares

O BARCO DE VALDEORRAS
Teatro Lauro Olmo
Venres 21. Funcién escolar

Decembre

RIANXO. Auditorio Municipal
Mércores 3. Funcién escolar

A ESTRADA. Teatro Principal
Venres 5. Funcién escolar

Sabado 6



Santiage de Compeostela

Decembre

Sal6én Teatro, do 9 ao 30 de decembro

Funciéns familiares: 4s 18.00 h

Sdbado 13, domingo 14, luns 22, martes 23,
venres 26, sdbado 27, domingo 28, luns 29
e martes 30

Funcidns escolares: 4s 11.00 h (agds o martes

9, o xoves 18 e o venres 19, que haber4 duas

funciéns as 10.00 e 4s 12.00 h)

Martes 9, mércores 10, xoves 11, venres 12,

luns 15, martes 16, mércores 17, xoves 18 e Venda de entradas

venres 19
As entradas para asistir 4s funcioéns de As laranxas mdis la-
ranxas de todas as laranxas en Santiago de Compostela es-
tan 4 venda no despacho de billetes do Teatro Principal (de
martes a siabado de 18.00 a 20.00 h) e no do Salén Teatro
(desde duas horas antes do comezo). Tamén poden adqui-
rirse na billeteira electrénica a través do teléfono 902 43
44 43 ou da web http://entradas.abanca.com.

O prezo UNICO das localidades é de 5 euros (adultos) e de
3 euros (nenas e nenos).

As laranxas mdis laranxas de todas as laranxas esta considerada como unha das principais contribuciéns de
Carlos Casares ao ambito da literatura infantil e xuvenil, galardoada en 1973 co I Premio de Literatura Dra-
matica para a Infancia e a Mocidade da Asociacién Cultural 'O Facho'. Este foi, ademais, o texto escollido
polo Centro Dramitico Galego (CDG) para producir hai dez anos o seu primeiro espectdculo especialmente
dirixido aos espectadores mdis novos e co que acadou, asi mesmo, un notable éxito de publico.

Tratase dunha historia fantastica, que inaugura o teatro destas caracteristicas na literatura infantil galega.
Non en van afirmaba o seu autor que a peza era “un disparate continuo de movemento e fantasia”. Herdeira
do nonsense e do surrealismo, provoca a risa e induce curiosidade e expectacion, sentimentos que van pouco
a pouco aumentando na medida en que se amorean os acontecementos. Enldzanse conversas absurdas, com-
portamentos estrafalarios, esaxeracions ao limite, personificacion de animais ou animacién de obxectos,
sempre 4 beira do cotidn, rozando a normalidade.

O director escénico, José Caldas, e o director musical, Bernardo Martinez, que xa foran en 2004 os respon-
sables da montaxe deste texto para 0 CDG, desefiaron un espectaculo no que se integra o conto de Casares
A galifia azul, asi como textos doutras obras stias para compoiier as letras das canciéns que interpretan en
directo os seis actores que conforman o elenco.

A tnica obra dramética de Casares foi estreada polo grupo teatral O Facho na clausura da I Mostra de Tea-
tro Galego que se realizou en Ribadavia o0 27 de maio de 1973. Tamén se presentou na Coruiia, a cargo do
mesmo grupo, os dias 2 e 9 de xufio, e 0 6 de agosto, en A Rda (Ourense), a cargo do grupo Os Cigurros.
Pero ademais das veces nas que foi escenificada por grupos profesionais, foron tamén moitas as representa-
cions levadas a cabo por nenos e nenas de centros de ensino, ao tratarse dunha peza referencial do teatro
infantil galego.

A primeira edicién de As laranxas mdis laranxas de todas as laranxas foi publicada pola editorial Galaxia en
Nadal de 1973, con ilustraciéns realizadas por Luis Seoane, un dos grandes renovadores da plastica galega.






As laranxas mdis laranxas de todas as laranxas é unha peza de teatro para nenos, para ser representada por
xente maior, no decir do autor da obra.

E unha fantasia, un disparate, onde todo adquire unha dimensién desmesurada, cunha accién constante,
na que o colorido xoga un papel fundamental.

Escrita nun tnico acto, a historia desenvélvese por completo na horta dunha casa de planta baixa, cuxos
amos son FElias e Anxa. Na horta, hai un pozo, un galifieiro coa galifia Petra que ri cada vez que pon un ovo,
e un limoeiro do que, de stpeto, nacen cinco laranxas xigantes e moi estrafias, “as laranxas mais grandes do
mundo”.

Unha delas estoura cando o amo da casa a toca. Co estrondo do estoupido acoden para ver o que acontece

os vecifos: o veciio da Escopeta, o Gordo ou To &!@dltas a VeC‘.m ida e a Desdentada, que fican abraia-

dos diante das laranxas mais laranxas de todas as% Iﬂs 3{ -
:?7?

Pa i, F&} 1&t".

A partir de ent6n comezan a ocorrer anécdotas i 1ns(pl _ i; 110x1

——— e p—
]

o disparatadas, absurdas, pero diver-

o

tidas, nas que intervefien todos os personaxes e
lan igual que as persoas.

ovo xi '_ unha das laranxas, pois todos eles fa-

Hai un zapato que voa, e tamén a escopeta, e salvarase o pobre Toneladitas? Baterdn o ovo a xeito? E, sobre
todo, estoupardn ou non as laranxas?






Rutoer
Carloes
CASARES

Figura clave da cultura galega contemporédnea, Carlos Casares naceu en Ourense en
1941, pero aos catro anos marchou para Xinzo de Limia, territorio que deixou nel unha
fonda pegada. Estudou Filosofia e Letras na Universidade de Santiago de Compostela.
Foi xornalista, catedratico de Literatura Espafiola, director da Editorial Galaxia e da re-
vista Grial, presidente do Consello da Cultura Galega e presidente de honor de ACNUR
Galicia.

Cultivou a narrativa, o ensaio, o teatro e os artigos xornalisticos, e obtivo varios premios,
entre eles o Premio da Critica Espafiola en 1975 e o Premio da Critica Galega en 1982.

Como escritor, deuse a cofiecer no ano 1967 cun libro de relatos, Vento ferido, moitas ve-
ces reeditado. Desde ent6n, publicou numerosos libros, especialmente novelas e contos,
pero tamén obras de ensaio e investigacién. Para nenos, ademais de traducir Le petit prin-
ce ao galego co titulo de O principifio, escribiu A galiia azul (1968), As laranxas mdis la-
ranxas de todas as laranxas (1973), O can Rin e o lobo Crispin (1983), Lola anda en bici-
cleta (1997), Un polbo xigante (2000) e a serie que ten ao neno Toribio como protagonis-
ta, entre outras obras.

Da stia ampla producién bibliografica destacan as novelas Cambio en tres, Xoguetes para
un tempo prohibido, Iustrisima, Os mortos daquel verdn, Deus sentado nun sillén azul e
Os escuros sofios de Clio.

Unha parte da stia actividade xornalistica, a que exerceu a diario en La Voz de Galicia,
foi recollida no volume Na marxe de cada dia.

Carlos Casares finou en Vigo en 2002. A stia ultima creacién literaria, O sol do verdn, pu-
blicouse como obra péstuma.

{






Oirector eseénico

Jose
CALDAS

Ainda que a sua traxectoria escénica comeza en Brasil en 1968, desde 1974 vén desen-
volvendo a meirande parte das stias iniciativas profesionais en Portugal, onde fundou a
cooperativa OTC (Oficina de Teatro e Comunicagio), a cooperativa Sete Oficios e a
Companhia de Teatro Quinta Parede.

Nestes mais de 45 anos de carreira, é o autor das versiéns e o responsable da posta en es-
cena de numerosos espectdculos entre os que destacan os tltimos: O medo azul, (Quinta
Parede e Teatro Nacional Dona Maria II), O menino azul, Quem come a minha casinha?,
Viagem Ligacées amorosas, O escaravelho contador (Companhia de Teatro de Braga), Brin-
cadeiras liricas, As lenheiras de cuca macuca, Os miisicos de Bremen, Il Colombre, As
Intermiténcias da Morte e, recentemente, Falar verdade a mentir (estas dltimas para Quin-
ta Parede).

José Caldas foi recofiecido con diversos galardéns, entre os que salientan o Premio da
Asociacion Portuguesa de Criticos Teatrais ao mellor espectaculo teatral nos anos 1979,
1981 e 1984, e o Premio 10 anos do 25 de abril polo conxunto da sda obra, concedido
pola mesma asociacién en 1985. En Francia foi distinguido co Premio 4 Mellor Interpre-
taciéon da Biennale Théatre Jeunes Publics Lyon'93.

Ten realizado distintos traballos en television e impartido varios cursos de animacién tea-
tral para o Ministerio de Educacién portugués, a Fundacién Gulbenkian e a Cdmara Mu-
nicipal de Porto, entre outras instituciéns, moitos deles relacionados co teatro infantil.
Neste ambito, crea o colectivo PROMETHEA (Rede Europea de Reflexion sobre o Tea-
tro para a Infancia e a Xuventude) e é designado delegado de Portugal no executivo da
ASSITE] (Associa¢do Internacional de Teatro para a Infancia e Juventude), participando
tamén en multitude de festivais internacionais.

Ademais de escribir critica teatral en O Jornal de Lishoa e no Jornal de Noticias de Opor-
to, é autor de publicaciéns como Thédtre pour l'enfance et la jeunesse au Portugal, O ins-
tante plural, 20 anos de teatro e miscigenagio ou Teatro na escola-A nostalgia do inefdvel.

Profesor na Academia Contemporanea do Espectdculo de Porto, José Caldas ten partici-
pado en distintas actividades artistico-pedagéxicas e organiza coa Facultade de Psicoloxia
e Ciencias da Educacién o I Encontro Europeo de Teatro/Escola.






Director musica
S COMPOSILOP

Bernar,d(a
MARTINEZ

Estudou solfeo, percusién e musica electroactstica con Ramén Codina no Conservatorio
da Corufia, saxo e harmonia na Aula Taller da Corufia e asistiu a varios cursos na Escola

Estudio de Santiago de Compostela para diferentes instrumentos. Tamén participou nos

Encontros e Seminarios Internacionais do Colectivo Musica Libre de Madrid que se ba-

sean na improvisacion e interpretacion colectiva dos musicos integrantes.

Ademais de tocar nalgunhas orquestras en Galicia, formou parte de grupos de folk como
Leilfa e Doa, do que ¢é integrante fundador, e colaborou con cantantes do talle de
Quintas Canella, Emilio Cao, Bibiano, Pablo Quintana, Xosé M. Eiris...

Participou sobre todo en grupos de jazz e novas musicas como Big Band Filloa Express,
Clunia Sextet, Cuarteto de Saxofones Filloa, Grus-Grus, Quinteto de Cova Villegas,
Jazzanga Clan, Orquestra de musica espontdnea Omega...

Colabora con numerosos cantantes e compaiiias teatrais, pon musica a curtametraxes e
peliculas, participa en actuaciéns que integran cine, poesia, teatro-danza con musica en
directo e compuxo a musica ambiental do Museo Arqueoléxico de Ortegal.

Actualmente é membro do trio Ouriol de musica espontdnea e poesia, con Eva Veiga e
Fito Ares.

Toca diferentes instrumentos de vento ademais doutros de percusién (congas, bateria, ét-
nicos), a guitarra, a mandolina, o baixo e os sintetizadores e informatica musical.



Rlba

Vecina Sabida

Licenciada en Arte Dramatico, na especialidade

de Interpretacion Xestual, pola Real Escuela Supe-
rior de Arte Dramiético (RESAD), completou a

sta formacién co Master en Artes Escénicas da
Universidade Rey Juan Carlos. Postie o Grado Pro-
fesional de Piano polo Conservatorio Profesional
de Musica de Ourense, ademais dunha ampla e
continuada formacién en danza, en programas co-
mo a Royal Academy of Dance, entre outros.

No dmbito escénico, e durante a stia etapa como
estudante da RESAD, formou parte do elenco de
La hora en la que no sabiamos nada los unos de los
otros, de Peter Handke, Siete niios judios, de
Caryl Churchill e Brut, de Carlos Contreras e Ja-
vier Pastor. E protagonizou El experimento de la
doctora Ox, montaxe baseada na novela de Xulio
Verne que recibiu a Mencién de honor no festival
internacional de escolas de teatro MFST ITSelF.

Na stia traxectoria interpretativa figura tamén a
posta en escena de Canapés variados, con direc-
cion de Ana Vazquez de Castro, durante a 5* Mos-
tra d'Arts Gestuals i del Moviment d'Esparreguera
e La Noche de los Teatros de Madrid, asi como en
Splash, baixo as ordes de La Fura dels Baus, na
Mostra Internacional de Ribadavia 2009.

En 2012, no Centro de Creacién Contemporanea
Matadero e baixo a direccion da artista visual ita-
liana Marinella Senatore, participou no proxecto
Rosas, a dltima parte dunha triloxia de 6peras pen-
sada para a pequena pantalla. Asemade, un ano
despois, colaborou na obra teatral para bailarin e
dous coros Noticias del silencio. El Mono, dirixida
por Eva Guillamé6n e musica de Sonia Megias pa-
ra a compaiiia Tabacalera, asi como no especticu-
lo de musica e poesia sobre Rosalia de Castro
Aqueles doce cantares, con direccién de Cristina
Dominguez.

Os seus mais recentes traballos escénicos foron
para a compafifa Artes Verbénicas: Deseada, Fies-
tas del Pueblo e Madrid Enverbenado (Premio Ta-
lent Madrid 2014).

No eido audiovisual, actuou en diversas curta-
mentraxes como El fotégrafo, Dos vidas separadas,
Noosi, Calada ou na webserie Ballet para adultos.






Director escénico e actor de teatro, cine e television, Alberte Cabarcos postie tamén
unha ampla experiencia como profesor de teatro e presentador.

e Como actor de teatro, interveu en diferentes espectidculos de companias da escena

’ afeccionada e universitaria galega, como o grupo Teatralia con Macbeth; Hac Luce con
Noite de Reis ou Compania CasaHamlet con Orestiada. Para MdB producciones puxo
en escena a obra Kavafis, baixo a direccion escénica de Manolo de Benito, e para Tea-
trapalla fixo o propio con Viva Peter Pan, de Xesus Pison e dirixida por Paulo Serantes.

Para o CDG interpretou varias personaxes na obra Salomé (2010), de Oscar Wilde, as
ordes de Carlos Santiago, e colaborou tamén nas montaxes O Emigrante (2009, dir.
Estela Freire), Imaginarte (2009, dir. Xodn C. Laxe), ambas as ddas para Abracadabra
Producciones, no espectaculo de ria de Palimoco Teatro Letra Viva (2008, dir. Paloma
Lugilde) e A Mandrdgora, de Maquiavelo, (2008, dir. Antén Sampaio), para Achadego
Teatro.

A sua actividade teatral esténdese igualmente 4 direccién escénica pofien-
do sobre as tdboas as pezas Soios e Opinidns, sendas creacions
colectivas para NostrumCai Teatro; Guerinika, un
grito, 1937, de Ignacio Amestoy, para o
grupo Séneca;

Versuches, de Bertolt Brecht para Tea-
tro SenFin; Tatuaxes, de Xestis Pisé6n, pa-
ra a Compaiiia de Teatro Santart; Unha dii-
bida razoable, de Sidney Lumet, e O circulo de
Xiz, de Bertolt Brecht, para a Aula de Teatro da
USC-Lugo.

Canto ao sector audiovisual, destaca o seu papel no do-
cumental Carifio, o percebeiro que liberou Paris, onde in-
terpreta un soldado galego na Il Guerra Mundial, o seu pa-
pel como ionqui na longametraxe Heroina, de Gerardo He-
rrero, ou o de emigrante retornado en Pastoriza, o mar verde.

Entre outras actividades, foi profesor titular de movemento e in-
terpretacion na escola Santart de Santiago de Compostela, moni-

tor do programa da Xunta de Galicia “En clave de teatro”, director

das aulas de teatro dos centros penitenciarios de Bonxe e Monterroso,
presentador de varias galas e concertos e director da Aula de Teatro da
Universidade de Santiago de Compostela, Campus de Lugo.



Qavide

Vecine Gorde



Licenciado en Interpretacion Xestual pola Esad de
Galicia, ten ademais o grao profesional en Saxofén
polo Conservatorio de Musica Profesional Victor
Urefia de Redondela.

Como actor de teatro puxo en escena para a ESAD
a montaxe de teatro fisico Momo, baseada na nove-
la de Michael Ende e dirixida por Alfonso Rivera,

asi como a obra de William Shakespeare A tempes-

tade, baixo a direccién de Daniel Salgado, e na que
foi responsable da composicién musical.

Participou tamén no especticulo teatral de Sons
d'Aldea 2012 (en Santiago de Alb4a, no concello lu-
cense de Palas de Reis) e no da Arribada de Baiona
2011, baixo a direccién de Ménica Sueiro.

Figurou na representacion da 6pera de Rossini O
Barbeiro de Sevilla, interpretada pola Real Filhar-
monia de Galicia dirixida por Antoni Ros Marba
con direccién escénica de Curro Carreres. Protago-
nizou a curtametraxe En Conserva e, asemade, for-
mou parte do elenco interpretativo da webserie
Interfecto, un proxecto da Universidade de Vigo.

Como musico, foi saxofonista solista na Orquestra
Bohemia (2006-2010), de Monforte de Lemos, e
mais na de Saxos, do Conservatorio Profesional de
Musica de Redondela (2003-2012), coa que gravou
o disco En Saxsimén (2012), tocando como solista
en tres dos temas do CD. Foi profesor deste instru-
mento no conservatorio infantil da Fundacion Ma-
yeusis durante o curso escolar 2013.

Na actualidade, é contacontos e musico nas sesions
de contos da compafiia Migallas Teatro con Beatriz
Campos, e musico colaborador do espectdculo de
sala Triatreros Grupo de Teatro.




Rendelman




Nacida en Arxentina, ali aprende a tocar instru-
mentos de percusion galega desde moi nova e bai-
la flamenco de forma profesional, actuando no es-
pectaculo Por las calles de Madrid.

En 1999 chega a Espafia e comeza os seus estu-
dos de violin no Conservatorio Profesional de
Musica de Vigo, onde actualmente contintia a sia
formacion en percusién. Estudante de
Interpretacion na ESAD de Galicia, postie forma-
cion en canto, caixén flamenco, percusion corpo-
ral, danza oriental, commedia dell'arte, mascara e
técnica do xesto.

Conta cunha ampla experiencia artistica e docen-
te en folclore galego (canto, baile, percusion e gai-
ta), como integrante dos grupos de pandereteiras
O Fiadeiro e Traspés; como profesora de percu-
sion galega en diferentes asociacions e como di-
rectora da Rondalla da Asociacién Cultural de
Vincios.

En 2009 funda o grupo de tango Trio
Canyuengue, no que toca o violin, percusién e
canta. Tres anos mais tarde constitiie, xunto con
Areta Bolado e Noelia Fernandez, o grupo de tea-
tro A Panadaria. O seu espectaculo debut
PAN!PAN! foi galardoado co primeiro premio no
concurso Xuventude Crea 2013 para novos talen-
tos de Galicia, e ademais de actuar nel, Ailén com-
puxo toda a musica.

A stia experiencia teatral abrangue tamén a sua
participacion en Muller n.° 9 (obra coa que nacia
en 2013 a compania Aporia), na lectura dramati-
zada de Aquelas cousas do verdn, na MIT
Rivadavia 2011, e no espectdculo A sombra, na
Aldea Rural de Couso Galan. Colaborou na per-
formance Slogans Remix da artista bosnia Maja
Bajevic.

Compaxina a sda incipiente traxectoria interpreta-
tiva coa faceta de cantante e violinista no grupo

Mariachi Vigo.



Vecine da Escepeta









Actriz e creadora escénica e cinematografica,
Laura Villaverde é licenciada en Arte Dramatica
pola ESAD de Galicia. Amplia o seu proceso for-
mativo no terreo da interpretacién en Nova York
(2010-2012) da man de Anne Bogart, Will Bond,
Ellen Lauren, Akiko Aizawa, Kelly Maurer, Gim-
Murray, Leon Inglulsrud, e membros da
Compaiifa SITI; ademais de afondar en técnicas
corporais e na danza con The Bill T. Jones/Arnie
Zane Dance Company, Temple Theatre , Ana
Serna, Jordi Cortés, Lauren Atanes, Julio
Castronuevo ou José Piris, entre outros. Consigue
tamén unha bolsa de estudos para formar parte do
“Summer Theater Workshop”, un programa de
adestramento internacional da universidade

Skidmore College.

Comeza a sua traxectoria en varios espectdculos
do Grupo de Teatro A Segorella, entre os que des-
taca Arsénico por Compasion, de Frank Capra
(2005). Desenvolve o proxecto de creacién propia
Posesions (2008) e escenifica na ESAD Galicia
Macbeth (2010) e La Historia de Ronald el Payaso
de McDonalds (2010).

Trasladase a Nova York e da o salto internacional, in-
terpretando a performance Intermission no The
Kitchen Theatre e a producién Cafe Variations, no
teatro New York Live Art, baixo a direccién de Anne
Bogart para a SITI Company. Asemade, crea e in-
terpreta o espectaculo Uvas de collén de ghalo co
que xira por Nova York, Colombia e Puerto Rico.

A cabalo entre Galicia e a cidade que nunca dur-
me, funda a sda propia compania ArtesaCia, ao
mesmo tempo que crea, xunto a Roi Ferndndez,
Extramuros, un espazo multidisciplinar onde ten
sede a sia compafifa e no que desenvolve a sua fa-
ceta de docente impartindo sesiéns regulares de
adestramento Suzuki, Viewpoints e Composicion.

No apartado audiovisual, ademais de figurar en
distintas curtametraxes dirixidas por directores in-
ternacionais, destaca a stia contratacién como ac-
triz para as practicas do Master de Direcién
Cinematografica do City College of New York,
con direccién de Chantal Akerman.

PRultirmedia

Blog

http://www.aslaranxasmaislaranxasdetodasaslaranxas.wordpress.com

Dossier electrénico
http://www.centrodramatico.org/mediateca/documentacion/cdg/aslaranxasmaislaranxasdetodasaslaranxas/
dossier_prensa.pdf

Fotografias

© Miguel Ferndndez
http://www.centrodramatico.org/cdg/novas/prensa/galeria.php?od=obra73_aslaranxasmaislaranxasdetodas
aslaranxas

Caderno pedagéxico

Autoras: Magdalena de Rojas, Cristina Novoa e Pilar Sampedro
http://www.centrodramatico.org/mediateca/documentacion/cdg/aslaranxasmaislaranxasdetodasaslaranxas/
guia_didactica.pdf

Mais informacién
http://www.centrodramatico.org
www.facebook.com/cdg.salonteatro

